
He Aratohu Kaiako:

E hora nei ēnei aratohu kia āhei ai te kaiako ki te tiaki kia whaitake, kia rite ngā aromatawai mā te whakamahi i tēnei rauemi aromatawai.

Horopaki/Wāhi:

Ko tēnei mahi aromatawai, he tāutu, he tātari hoki i ngā āhuatanga hangarau o ētahi whakaahua reo ataata, ā, me te whakamārama ā-waha i tā te ākonga i mātakitaki ai.

Ngā Tikanga:

E toru ngā wāhanga kua whakaritea hei mahinga mā te äkonga:

· Te āta titiro ki ngā whakaahua reo ataata e rua – mā te kaiako ēnei e tīpako;

· Te tāutu me te tātari i ngā āhuatanga hangarau o ngā whakaahua reo ataata;

· Te whakamārama ā-waha ki te kaiako i āna i tāutu, i tātari hoki mō tētahi o ngā whakaahua reo ataata – mā te kaiako tētahi o ngā whakaahua reo ataata nei e tīpako hei tāhū kōrero mā te ākonga.

· He mahi takitahi tēnei;

· Mā te kaiako e hoatu ngā whakaahua reo ataata e rua kia tātarihia e ngā ākonga;

· E rua rā te roa mā ngā ākonga ki te tātari i ngā whakaahua reo ataata.  Me mahi tēnei wāhanga i te kāīnga;

· Whakaritea he wā anō ki te kura kia whai wāhi atu te ākonga ki te whakamārama i āna i tāutu ai, i tātari ai hoki mō tētahi o ngā whakaahua reo ataata - mā te kaiako tētahi o ngā whakaahua reo ataata nei e tīpako hei tāhū kōrero mā te ākonga;

· E rima meneti te roa kua whakaritea mā te ākonga ki te whakamārama, arā, mō tana kōrero urupare.

Ngā Rauemi:

· E rua ngā whakaahua reo ataata;

· Tā te Kaiako rauemi e kiia nei “Ngā Āhuatanga Hangarau o te Whakaahua Reo Ataata” hei āwhina i te kaiako;

· He rūma pai, he wāhi rānei e pai ai te whakarongo a te taringa ki tā te ākonga kōrero urupare.

Mōhiohio Āpiti:

Ko te pūtake o tēnei aromatawai, ko te whakaputa, ko te whakaatu rānei i te tohungatanga o te ākonga ki te tāutu me te tātari i ngā āhuatanga hangarau o te reo ataata.  Ehara tēnei aromatawai i te aromatawai kōrero.  Ā, he tika hoki, me mōhio ngā ākonga ki ngā kupu me ngā āhuatanga hangarau e pā āna ki te reo ataata.

‘Tā te kaiako rauemi’ - Ngā Āhuatanga Hangarau o te Whakaahua Reo Ataata

Ngā Aratohu

Tēnā koe e te ākonga

E toru ngā wāhanga kua whakaritea hei mahinga māu:
· Te āta titiro ki ngā whakaahua reo ataata e rua – mā te kaiako ēnei e tīpako.
· Te tāutu me te tātari i ngā āhuatanga hangarau o ngā whakaahua reo ataata.
· Te whakamārama ā-waha ki te kaiako i tāu i tāutu ai, i tātari ai mō tētahi o ngā whakaahua reo ataata – mā te kaiako tētahi o ngā whakaahua reo ataata nei e tīpako hei tāhū kōrero māu.

· He mahi takitahi tēnei.
· Ka hoatu tō kaiako ngā whakaahua reo ataata e rua.  Me āta mātakitaki e koe.
· Ko tāu nā mahi ko te tāutu me te tātari i ngā āhuatanga hangarau o ngā whakaahua reo ataata.
· E rua rā te roa hei tāutu, hei tātari i ngā whakaahua reo ataata.  Me mahi tēnei wāhanga i te kāinga.
· Me whakarite e koe ngā āhuatanga hangarau mō ngā whakaahua katoa, ā, mā tō kaiako e whiriwhiri tētahi hei tāhū kōrero māu.
· E rima meneti te roa kua whakaritea mō tāu nā whakamārama, arā, mō tāu kōrero urupare.  Ka mahi tēnei wāhanga i te kura.

Ko te pūtake o tēnei aromatawai, ko te whakaputa, ko te whakaatu rānei i te tohungatanga o te ākonga ki te tāutu me te tātari i ngā āhuatanga hangarau o te reo ataata.  Ehara tēnei aromatawai i te aromatawai kōrero.

Kia kaha rā ki te:
· tāutu i ngā kaupapa matua;

· rapu i ngā tino mōhio mai i ngā whakaaturanga reo ataata;

· whakahāngaitia tāu titiro ki te katoa o ngā āhuatanga e whai wāhi atu ana ki te reo ataata, ā, mā reira e tau ai te māramatanga ki a koe;

· whai i te kaupapa o te whakaahua reo ataata.

Mahere Aromatawai: TRR/1/5_B3: Whakaahua Reo Ataata

	Tūmahi
	Taunakitanga – Paetae
	Taunakitanga – Kaiaka
	Taunakitanga – Kairangi

	Ko te tāutu, ko te tātari me te whakamārama i ngā āhuatanga hangarau o tētahi whakaahua reo ataata.
	· Tāutu me te whakamārama i ngā āhuatanga reo ataata (āhuatanga hangarau / tuhinga ataata) kua mātakitakingia;

· Tāutu me te whakamārama hoki i te nohonga o te reo ā-waha, reo ā-tinana, me ngā āhuatanga hangarau o te reo ataata

· Tātari i ngā hua o te reo ataata


	· Tāutu me te whakamārama whānui i ngā āhuatanga reo ataata (āhuatanga hangarau / tuhinga ataata) kua mātakitakingia;

· Tāutu me te whakamārama whānui hoki i te nohonga o te reo ā-waha, reo ā-tinana, me ngā āhuatanga hangarau o te reo ataata

· Tātari whānui i ngā hua o te reo ataata
	· Tāutu me te whakamārama whānui, hōhonu hoki, i ngā āhuatanga reo ataata (āhuatanga hangarau / tuhinga ataata) kua mātakitakingia;

· Tāutu me te whakamārama whānui, hōhonu hoki,  i te nohonga o te reo ā-waha, reo ā-tinana, me ngā āhuatanga hangarau o te reo ataata

· Tātari whānui, hōhonu hoki, i ngā hua o te reo ataata




Mai i ngā taunakitanga katoa ka whakatau ai te aromatawai.

















































Ko te rapu mōhio mai i ngā whakaari reo ataata.





Ko te tātari i ngā whakaahua reo ataata.





Ko te āta kite i ngā tino kaupapa o te whakaahua reo ataata.





Te Tino Kaupapa:


Ko te whai haere i te tino kaupapa o te whakaahua.





Ngā Āhuatanga Hangarau


o te


Whakaahua Reo Ataata

